
KANTONALNE UPRAVE ZA INSPEKCIJSKE POSLOVE
· KANTON SARAJEVO
KANTONALNA UPRAVA ZA INSPEKCIJSKE POSLOVE                                     
Aleja Bosne Srebrene bb, 71000 Sarajevo

· TUZLANSKI KANTON
KANTONALNA UPRAVA ZA INSPEKCIJSKE POSLOVE                                        Rudarska 72, Tuzla (zgrada Rudarski institut Tuzla), 75000 Tuzla

· ZENIČKO-DOBOJSKI KANTON
KANTONALNA UPRAVA ZA INSPEKCIJSKE POSLOVE                                             
Kučukovići 2, 72000 Zenica

· HERCEGOVAČKO-NERETVANSKOI KANTON
MINISTARSTVO TRGOVINE, TURIZMA I ZAŠTITE OKOLIŠA HNK
Sektor trgovine - tržišna inspekcija                                                
Braće Fejića bb, 88000 Mostar

· UNSKO-SANSKI KANTON 
KANTONALNA UPRAVA ZA INSPEKCIJSKE POSLOVE BIHAĆ
Efendije Omera Novljanina 4, 77000 Bihać 

· BOSANSKO-PODRINJSKI KANTON
KANTONALNA UPRAVA ZA INSPEKCIJSKE POSLOVE 
Ulica 1. slavne višegradske brigade 2a, 73000 Goražde

· ŽUPANIJA ZAPADNOHERCEGOVAČKA 
UPRAVA ZA INSPEKCIJSKE POSLOVE                                                              
Trg Gojka Šuška 3d, 88220 Široki Brijeg

· KANTON 10
UPRAVA ZA INSPEKCIJSKE POSLOVE HB LIVNO
Župana Želimira bb, 80101 Livno

· POSAVSKI KANTON
Županijska uprava za inspekcijske poslove
V. ulica broj 19a, 76270 Orašje

· SREDNJOBOSANSKI KANTON
Ministarstvo privrede
Prnjavor 16a, 72270 Travnik


PREDMET: Instrukcija za postupanje, dostavlja se


U skladu sa članom 68.stav 3. Zakona o organizaciji organa uprave u Federaciji Bosne i Hercegovine („Službene novine Federacije BiH“, br.35/05), vezano za primjenu Odluke o mjerama neposredne kontrole cijena određivanjem najvišeg nivoa cijena za pojedine proizvode („Službene novine Federacije BiH", br. 43/26), koja je stupila je na snagu 18.06.2026. godine, obavještavamo Vas o sljedećem:

1. U tački V. navedene Odluke, propisano je da pravna lica registrovana za obavljanje trgovine na malo, u svim svojim prodajnim objektima, obavezna su odrediti najviši nivo maloprodajnih cijena za proizvode navedene u tački II. ove odluke, i to za sve proizvode iz grupe 1. i najmanje 25 proizvoda (po vlastitom izboru) iz grupe 2.
S tim u vezi, ukoliko pravno lice u svojim prodajnim objektima nema u ponudi, odnosno asortimanu neke od navedenih proizvoda iz grupe 1. tačke II. Odluke, isti nije dužan naknadno nabavljati te proizvode, odnosno može imati manje od 62 proizvoda po zaključanim cijenama.

2. U stavu (2) tačke V. navedene odluke, propisano je da fizička lica registrovana za obavljanje trgovine na malo, u svom prodajnom objektu, obavezni su odrediti najviši nivo maloprodajnih cijena za najmanje 20 proizvoda (po vlastitom izboru) iz grupe 1. iz tačke II. ove odluke. 

3. Ukoliko pravna i fizička lica iz tačke V. Odluke u svojoj ponudi nemaju proizvode propisanog pakovanja iz tačke II. Odluke, isti mogu da u ponudi imaju proizvode većeg pakovanja (gramaža, litraža, broj komada), od propisanog pakovanja, s tim da cijene tih proizvoda ne mogu biti više od zaključanih cijene, bez obzira na veće pakovanje.

4. Privredni subjekti registrirani za obavljanje trgovine na malo za proizvode iz tačke II. ove odluke obavezni su odrediti cijene najviše do nivoa propisane maksimalne maloprodajne cijene za najmanje jednu vrstu artikla unutar iste kategorije proizvoda, ako ih nude u svom asortimanu.

5. U tački II. u proizvodima grupe 2, cijena proizvoda pod rednim brojem 99 utvrđena za 900 grama (g) sladoleda, primjenjuje se i na odgovarajuću ekvivalentnu količinu istog proizvoda izraženu u mililitrima (ml).

Radi pojašnjenja u primjeni navedene Odluke, navodimo da u skladu sa Pravilnikom o klasifikaciji prodavnica i drugih oblika trgovine na malo („Službene novine Federacije BiH“, broj: 56/25), propisane obaveze iz tačke II. ove odluke se odnose na nespecijalizirane prodavnice različitih formata u kojima se vrši trgovina na malo pretežno prehrambenim proizvodima i neprehrambenim proizvodima svakodnevne potrošnje, kao što su: klasične prodavnice, mini marketi, supermarketi, hipermarketi i dragstori.

Svim privrednim subjektima registriranim za obavljanje trgovine na malo na koje se ne odnosi predmetna Odluka (npr. specijalizirane prodavnice prehrambenim proizvodima sa specijaliziranim asortimanom robe, specijalzirane prodavnice neprehrambenim proizvodima, prodavnice na benzinskim pumpama, itd.), preporučuje se da u cilju promoviranja društvene odgovornosti, u skladu sa svojim mogućnostima i asortimanom koji imaju u svojoj ponudi, zaključaju cijene pojedinih proizvoda koji su navedeni u Odluci.


S poštovanjem,



                                                                                                       MINISTAR

                                                                                                        Amir Hasičević

